
Umi

Ederede a na-eleba anya na nziputa ekerechi n’agumagu Igbo. E lee anya na
gburugburu mmadu taa, okwu a kpu n’onu bu mmekpaahy di iche iche ekerechi na-
enye mmady dika: iju, mbize nke na-ebute unwy, onwy mmady na nsogbu di iche iche
nye mmadu. N’'agbanyeghi na ndj odee na-eziputa ekerechi n’agumagu Igbo, okachasj
n’abu ederede Igbo, nwanchocha choputara na ndi onyocha agumagu Igbo kara nwe
mmasi n'inyocha ihe ndi metutara omenala, ndorondoro ochichi, ekpemekpe, jenda,
dgz. Nke a na-egosi na ha enwekebeghi mmasj n'inyocha ekerechi a na-eziputa
n’agumagu Igbo. O bu onodu a kpalitere ederede a nke na-enyocha ekerechi di iche e
ziputara n’oyokoaby mbu e biputara n’Igbo a na-akpo Akpa Uche. Ebumnobi ederede a
bu ichoputa onodu ekerechi n’agumagu Igbo nakwa inyocha ekerehi dj iche iche e
ziputara n’oyokoabu. A gbasoro usoro atutu ekokritisizim n’inyocha ufodu ekerechi e
ziputara n’oyokoaby a. Site na nnyocha e mere, a choputara na ndj odeaby Igbo na-
esite n’abu ziputa nkamma ekerechi na uru di iche iche ekerechi baara mmadu. A na-
atu anya na ederede a ga-enye aka kpolite mmuo otuty mmadu okachasi ndj oguu na
ndj okammuta Igbo n’ebe ekerechi dj.

Abstract

This study examines the representation of natural phenomena in Igbo literature.
Obviously, the impact of natural disasters like flood and erosion on human
environment has been a topical issue among many scholars. These disasters have
continued to threaten man in his environment. Despite the representation of some
natural phenomena in Igbo literature, especially in Igbo written poetry, the researcher
observes that many Igbo literary critic prefer to examine other issues represented in
Igbo literature like issues that border on culture, politics, religion, governance, gender,
etc. It shows that they have little or no interest in some ecological issues depicted in
Igbo literature. It is against this backdrop that this study examines some natural
phenomena represented in the first Igbo anthology titled Akpa Uche. The paper x-rays
and analyses some natural phenomena prominent in this anthology. It adopts the
literary theory of ecocriticism in analyzing the selected poems. The study reveals that
natural phenomena and ecological issues are well represented in Igbo literature
especially in Igbo written poetry. Therefore, the study stresses the need to raise human
consciousness, particularly that of Igbo scholars and students on the importance of
appreciating, preserving and sustaining the ecosystem through Igbo literature.

NDUBANYE

Mmmekpaahu ekerechi na-enye mmadu na gburugburu ya buzi okwu a kpu
n'onu n’ebe di iche taa. Mmmekpaahu na-abia n'udi iju, mbize nke na-ewetara
mmadu nsogbu di iche iche. Q bu ihe doro anya na ndi odee agumagu Igbo na-
agbado ukwu n’isiokwu di iche iche edeputa akwukwo ha. Ufodu na-eziputa
ihe na-eme n’ohaobodo, omenala, usoro ochichi, onodu akunauba, ekpemekpe,
nchekwa na ekerechi di iche iche. Ndi onyocha agumagu n’akuku nke ha na-
enyochakwa ka ha si ziputa ihe ndi a n’oru agumagu ha. Mana nwanchocha
choputara na ndi onyocha agumagu kara nwe mmasi n'inyocha isiokwu di
iche iche a na-eziputa n’agumagu Igbo karia n’ekerechi. Q dizi ka a ga-asi na
ha enweghi mmasi n’ekerechi di iche iche a na-eziputa n’agumagu Igbo,
okachasi na ngalaba abu Igbo. O bu ¢nodu a kpalitere ederede a.

Ederede a gbadoro ukwu na ngalaba abu ederede Igbo. Nwanchocha
choputara na abu na-eziputa nkamma ekerechi. Q bu nke a mere ufodu ndi
okammuta n’agumagu ji asi na abu bu nkamma. Akporobaro (2008) kwenyere
na nke a Q si na igodo 0zo e si abanye na ndina abu by site na nkamma. The
mere abu ji di iche na ngalaba agumagu ndi 0z¢- iduuazi na ejije bu na ¢ na-eji
nkaokwu na nkaasusu puru iche aru oru. Asusu aby na-adi omimi. Abu na-
enyekwa ndi odeabu ohere iziputa ikenkeedideabu na nhookwu abuy ha n'uzo

di ogo.

N’ederede a, e nyochara ufodu ekerechi e ziputara n’Akpa Uche. Nwanchocha
choputara na yfodu ndi odeabu nyochara abu ha sitere n’oruy ekereuche ha wee
too, ekerechi, ziputakwa nkamma ekerechi na uru di iche ekerechi baara
mmadu. E bu n"uche na ederede a ga-enye aka kpalite mmetuyta ndi oguu na
ndi onyocha n’ebe ekerechi di iche iche e zipytara n’agumagu Igbo di.

Mputara Ekerechi

N’ebe a, a ga-eleba anya na mputara ekerechi. Di ka e si choputa, ekerechi bu
ihe di iche iche Chukwu okike kere. Ufodu n'ime ha bu ihe a na-ahu anya.
Ufodu bukwa ihe ndi a naghi ahu anya. Ufodu bu ihe ndi nwere ndy, na-ekume
ebe ufodu bu ihe ndi enweghi ndy, anaghi eku ume. Ha gunyere: anumany,
ahuhy, osisi, mmiri ozizo, ala, ygury, ugwu, anyanwu, onwa, egbe eligwe, ezu,
ikuku, egwurugwu, dgz. N'usoro okike uwa, di ka e si zipyuta ya n"akwykwo
nso, a choputara na e bu uzo keputa ekerechi ndi a tupu e kee mmadu.

N’echiche nke ya, Akunne (2011) kowara na ekerechi bu ihe okike di iche iche
Chineke kere n’elu ywa. Q gunyere mmadu, anumany, osisi na ihe ndi 0zo.
Mana o mere ka a mata na Chineke kere mmadu n’oyiyi ya. N'ihi nke a, o
nyere mmadu okwa di elu karia ekerechi ndi 0z¢ ma tinyezie ekerechi ndi a
dika: osisi, mmiri, igwurube, anumanuy, ahuhu di iche iche, dgz. n’okpuru

mmaduy. Ebumnobi Ya bu ka mmadu na-elekota ha anya, ka ihe ndi a e kere
eke n’akuku nke ha bakwaara mmadu uru.

N’iga n'ihu, a choputara na e kesiala ekerechi di iche iche tupu e kee mmadu .
Nke a na-egosi na ekerechi ndi a adila n'uwa tupu e kee mmaduy. Mana ka e
kesiri mmady, Chukwu okike tinyere ihe ekerechi niile n’aka mmadu ka ¢ na-
elekota ha anya. Nke a putara na Chukwu okike nyere mmadu ikike na ogo di
elu karia ekerechi ndi 0zo n’abughi mmadu. A choputarakwara na ebumnobi
putakarisiri ihe e ji kee ihe ndi a bu ka ha na-aryry mmadu oru puru iche, na-
enyere mmadu aka ma na-egbokwara mmadu mkpa n’uzo abula uz¢. Ufodu bu
ndi e kere ka mmadu site na ha na-enweta ihe oriri di ka osisi, anumanu,
akwukwo nri, ufodu ka e kere ka ha na-agwo mmadu oria di ka ahihia, osisi,
dgz. Akunne, Ewuim, Ngenegbo, Ononye na Abajue (2014) choputara na ndu
mmadu na-adi n’elu ywa dabeere na mmekorita di n’etiti ya na ekerechi ndi a.

Ufodu ndi odeabu Igbo choputara na ekerechi ndi a nwere ezi onodu na ndu
otutuy ndi mmady. QO bu nke a mere na otutyu n’ime ha na-agbado ukwu
n’ekerechi di iche iche wee na-edeputa abu ha. Ufodu ndi odeabu a sitere n"abu
ha too ekerechi ndi a, ufodu ziputara oru puru iche ha na-ary nakwa nnukwu
uru ha baara mmadu. O bu onodu a ekerechi nwere na ndu otutu ndi odeabu
mere na a bia n"agumagu ederede Igbo ta a, okachasi n’abu ederede, e nwere
udi aby ederede a na-akpo abu ekerechi maobu abu ekere. Na nkenuudi abu a, a
na-eziputakari ekerechi na ya. Ya bu na di ka aha ya si di, o bu ekerechi by ihe
gbasara ekerechi ka ana-akowaputa na ya, ma burykwa isi sekpu nti na ya.
Ufodu ndi okammuta n’agumagu Igbo nyere nkowa di iche gbasara abu
ekerechi. Nwadike (1992:56) kowara ya di ka, “Udi abu na-enwe ntule uche
n‘ebe ihe e kere eke di iji gosi mmasi, mgbagwojuanya, ujo maobu
mkporomaasi”’. Ekwealor (2009:27) kwenyere n’echiche Nwadike a n’ihi na
nkowa ya gbasara abu ekerechi. O si, “Udi aby a na-atughari uche n’ihe di iche
iche Chineke kere di ka anyanwy, mmiri, onwa, kpakpando, ugwu, osisi, dgz.
Mgbe ufodu odeabuy na-eto ihe ekere ndi a, mgbe ufodu kwa o na-egosiputa etu
ha siri bury ihe mgbagwojuanya”. Nkowa ndi okammuta a dabachara nke oma
n’ihi na a choputara na otuty ndi odeabu abu na-ezipuyta ekerechi di iche iche
n’abu ha.

A choputakwara na Chukwu okike ji ufodu ekerechi ndi a eje ozi puyru iche.
Nke a bu eziokwu n’ihi na ufodu ndi odeabu Igbo kwenyere na Chukwu okike
ji ufodu ekerechi ndi a aru ory puru iche. Okediadi (2003), hytara ekerechi a bu
mmiri 0zizo ka ihe na-ejere Chineke ozi. N'ikwado Okediadi, Nwadike (2004),
kowakwara na ekerechi a a na-akpo egbe eligwe na-ejere Chineke ozi puru
iche. Site n’echiche ndi a, a ga-achoputa na Chukwu okike ji ekerechi ndi a eje
ozi yru iche. N'ezie, ¢ bury na mmadu chemie echiche ime gbasara ekerechi
ndi a, ¢ ga-achoputa na e kere ha ka ha na-arury mmadu oru puyruy iche iche, ma

na-egbokwara ya nnukwu mkpa. Q ga-achoputakwa na uru ha baara mmadu
kariri uche mmadu nghota.

N’aka nke 0z9, a choputara na otutu ndi gkammuta na ngalaba agbata mmadu

na-eme nchocha ma na-edeputakwa ederede di iche iche gbasara mmekorita
ekerechi, mmadu na gburugburu ya. Ha arutula aka n’oru puru iche ha na-
arury mmaduy, uru di iche iche ha baara mmady, mmekpaahuy mmadu na-enye
ha, nsogbu ekere ywa di iche iche nakwa uzo di iche iche a ga-esi gbochie
nsogbu ndi a. Na mpaghara a, a ga-atuleghari ufodu ihe ha ruturyla aka.
Akunne (2011) lebara anya n’onodu na uru di iche iche ahuhu a na-akpo anu
baara mmaduy. O choputara na anu baara mmadu nnukwu uru. Ha na-enye aka
eme ka ifuru osisi mia mkpuru. Q kowara na etu ha si eme nke a by ha ha na
eburu nty ifuru osisi nwoke buga ya na nty ifuru osisi nwaanyi. Site na
mmeko di etu a, ka osisi si ami mkpury ya. O choputakwara na a na-esite n’anu
enweta mmanu anu nke so n’otu ihe kachasi enye mmadu ego n’oge ugbu a. O
kowara na otutu mmadu na-anukwa mmanu anuy n’ihi na o na-edozi ahu na
uburu mmadu. Nke a na-enyere mmadu aka iji yburu ya na ogugu isi ya wee
na-echeputa ezigbo echiche. Q choputakwara na mfy anu na-agbanye mmadu
n’ahu na-agwo oria di iche iche n’ahu mmadu.

Ufodu ndi okammuta achoputala uru di iche iche osisi di iche iche di ka nkwy,
onugbu, moringa, dgz baara mmadu. Odibo (2014) choputara na a na-esite na
mmanya nkwu enweta ihe a na-akpo yiisti, nke e ji emeputa ihe oriri di iche
iche di ka achicha, mmanya, dgz. Osazue (2014) choputakwara na akwukwo
onugbu na-agwo oria di iche iche. N’ikwado Osazue, Igbokwe (2014)
choputara na e ji akwukwo utazi, onugbu, nchy anwu, dgz agwo oria di iche
iche dika oria afo. N'otu aka ahy, ufodu ndi okammuta na ngalaba omumu
gburugburu mmadu achoputala uz¢ di iche ekerechi na mmadu si emekpa
onwe ha anya. Anike (2014) choputara na iju na mbize na-emekpa otuty obodo
ahu na Steeti Anambra, gkachasi obodo Nanka. Q kowara na mbize wakporo
obodo a n"onwa Qktoba afo 2012 mebiri otutu ala, akuku ubi na ihe ndi ozo e
kere eke. Afoka (2014) kwadokwara ya n’ihi na ¢ kowara na mbize by ihe na-
emekpa ndi bi na mpaghara Oko na Nanka ahu nke ukwu.

Atutu Kegburugburu mag¢bu Ekokritisizim

Dika e kwuru na mby, a gbadoro ukwu n’atuty nnyocha agumagu
kegburugburu, nke a na-akpo ekokritisizim na Bekee wee nyochaa abu
ekerechi ederede Igbo a hooro. Atuty a metutara ihe omumu di iche iche. Aha
0z0 e ji mara atutu a bu “Ecopoetics”. Otutu ndi okammuta agumagu enyela
nkowa gbasara atuytu a n'uzo di iche iche. Glotfelty (1996) kowara atutu
kegburugburu dika omumu mmekorita di n’etiti agumagu na gburugburu
mmady. Na nkowa ya, o mere ka a mata na ihe omymu a gunyere ntyle nke

na-agbanwe nghota oguu n’ebe gburugburu ya di nakwa oke na oru diiri ya
n’'ibelata mmekpaahu ¢ na-ewetara ya. O kowakwara na igbaso atytu a wee
nyocha agumagu putara iju otutu ajuju gbasara ka e si ziputa ekerechi
n’akwukwo agumagu nakwa oruy ihe ekerechi ndi ahu ryru na ya.

A choputara atuty a n’agbata afo 1960 na 1970. Mana ¢ malitere gaba n’ihu
n’afo 1990. Ya by, a na-akowa na o bu n’afo 1990 ka otutu ndi ntule agumagu
malitere nwebe mmasi na ya. Ndi bu isi a hury kwaba okpu n’atutu a dika
Dobie ( 2012) si choputa bu Cheryll Glotfelty na Lawrence Buell. Ndi na-
akwado ha dika Togi¢ (2006) si kowa gunyere: Simon Estok, Harold Fromm,
William Howarth, William Ruekert, Suellen Campbell, Michael P., Branch,
Green Love, dgz. O kowakwara na ndi ntule atuty ekokritisizim na mba
Amerika nwere otu jikotara ha onu a na-akpo - “Association for the Study of
Literature and Environment”. Ndi otu a na-ebiputakwa akwukwo jonal a na-
akpo - Interdisciplinary Studies in Literature and Environment. N'akuku nke ya,
Bergthaller (2014) kowara na atutu ekokritisizim bu atutu nnyocha agumagu
dikarichara ohuu a na-agbadozi ukwu na ya were enyocha agumagu n’oge
ugbu a. O kwenyekwara na ¢ bu n’afo 1990 ka ¢ malitere nwebe ezi onodu
dika otu n'ime atutu nyocha agumugu e ji enyocha agumagu na mba USA na
UK.

Na mpaghara a, a ga-elebazi anya na nkowa di iche iche yfodu ndi okammuta
nyerela gbasara atyty a. Philips (1999) kowara ekokritisizim dika atuty
nnyocha agumagu ogbara ohuy, nke nwekarichara mmasi n’ekerechi kacha
puta ihe n'agumagu. Na nkowa nke ya Gerrard (2004) kowara na ufodu ndi
ntule agumagu n'usoro atutu kegburugburu achoputala na odachi na nsogbu
ekere ywa anaghi emetuta naani ihe gbasara teknuuzy, nchocha, ndorondoro
ochichi, kama o na-emetutakwa omenala. Nke a bu eziokwu n’ihi na ¢ na-abu e
nwee odachi nke ekerechi, dika iju gbaa, ¢ na-eweta oke mbibi, okachasi onwu
mmadu nakwa nke ufodu ekerechi na-eku ume. Gerrard choputakwara na ¢ bu
na ngalaba abu ka ndi ntule atyutu a na-agbadokari ukwu wee na-enye usa
gbasara ufodu ajuju na onodu ekerechi. N'ederede Dobie (2012), isi a huru
kwaba okpu n’atuty a bu Cheryll Glotfelty kowara na atuty a na-eleba anya
n‘omymy mmekorita di n’etiti agumugu, ekerechi na gburugburu mmadu.
Dika Dobie si kwu, otu okammuta n’agumagu Bekee a na-akpo Estok
kowamiri atutu a ka o puta omumu atytu obuyla di uchu n'iweta mgbanwe site
n’itucha oru ekerechi e ziputara n"akwuykwo agumagu. Dobie gara n’ihu kowaa
na ihe pytarichara ihe n’echiche otytu ndi okammuta gbasara atuty a by na ha
nwechara mmasi n’itule mmekorita di n’etiti agumagu na ekerechi. Q kowara
na nke a dika yzo e nwere ike isi kpoghachite akonauche ndi oguu n’ebe
ekerechi di ma mekwa ka ha mara oke na oru diiri ha n’ilekota ekerechi.

Dobie (2012) kwadoro echiche Gerrard a n’ihi na ¢ choputara na otutu ndi
odeabu n’ala Bekee na-agbasi mbo ike n’ibelata ufodu nsogbu na odachi
ekerechi site n’abu ha. Dika Dobie si choputa, mmeto mmanu ala daputara na
mba Mexico n’afo 2010 mere ka e guzobe otu a kporo - “Association of Poets
for Living Waters”. Ebumnobi otu a dika o si kowa by ka e leba anya na
mmeto mmanuy ala a daputara na mba Mexico nakwa nsogbu o wetara na
gburugburu mmadu na ufodu ekerechi. O kowara na ndi otu a hutara abu dika
ihe ga-enye ezigbo usa gbasara mmeto mmanu ala ahu.

Nnyocha ufodu Ekerechi e ziputara n"Akpa Uche
A choputara na otutu ndi odeabu Igbo gbadoro ukwu n’ekerechi di iche iche
wee deputa abu ha n’akwukwo abu a. Mana a hooro ndi kara daba
n’ebumnuuche ederede a. N'abu ya o kporo Egwurugwi, Amasike ziputara
otu ekerechi a na-akpo Egwurugwu. N'abu a, odeabu webatara atumatyokwu
a na-akpo nkwusara n’ito na n’iziputa nkamma ekerechi a. N'abu a, odeabu
na-agwa egwurugwu okwu ka o bu mmadu. Odeabu a ji nkeji abu ano ziputa
abu a. Na nkeji nke mbuy, odeabu a mere ka oguu mata na mputa egwurugwu
na-aputa n'ihu igwe na-enye ya obi anuri. O mekwara ka a mata na mgbe
egwurugwu ji aputa n'igwe bu mgbe anyanwu labachara n’igwe. Mgbe ahu ¢
na-aputakari n'ugwu ya niile. Q sj,

Egwurugwu,

Obi gma di m mgbe m huyru gi

N’oge anyanwu na-ala n'igwe,

[ puta n'ugwu gi niile, Egwurugwu.

Site n’ahiri nke abuo, “Obi oma di m mgbe m huru gi”, a ga-achoputa na
ekerechi a nwere ikike ikpa mmaduy obi oma. QO na-egosikwa na ekerechi a
anaghi ewetara mmadu ihe egwu obula.

Na nkeji abu nke abuo, odeabu abu a gbadoro ukwu na mbuyru wee kowaa udidi
ekerechi a. Q kowara na ¢ na-ejikari ycha ola edo wee na-aputa. Q na-agakwa
igwe gburugburu mgbe obula ¢ putara. Nke a na-eme ka ihe ndi 9zo e kere eke
na-ekiri ya. Lee ihe o kwuru:

Mgbe m na-ele gi anya,

Enweghi m ike ikowa ¢la edo ole i ji wee puta,

Mgbe ahu i gara igwe gburugburu,

Umu ihe Chi kere eke na-ele gi.

Site na nkeji abu a, a ga-achoputa mmewere na odidi ekerechi a dika ycha ya
na onodu ya n'igwe. Odeabu a ziputakwara mmekorita di n’etiti ekerechi a na
mmadu n’ahiri nke asatg. Q si, “Umu ihe chi kere na-elele gi”. Nke a na-egosi
na otutu mmadu na ihe ndi 0zo e kere eke nwere nnukwu mmasi n’ebe

ekerechi a di. O bu ya mere ha na-eji ekirikari ya mgbe obula ¢ putara n’igwe.
E leghi anya, ¢ na-enye ha onu.
Site n’akuko nne odeabu a kooro ya na nkeji nke ato gbasara ekerechi a, a ga-
achoputa na mmiri anaghi ezo mgbe obula ekerechi a putara n'igwe. O si,

Nne m korola m si,

O buru na egwurugwu puta n'igwe, mmiri agaghi ezo

Beeluso mgbe egwurugwu chirila

Qcha ya niile, chibaa ha n'ime igwe.
Site n’ahiri nke iri na otu na nke iri na abu¢ , a ga-achoputakwa na
egwurugwu na-acha ucha di iche iche. O si,

Beeluso mgbe egwurugwu chirila

ocha ya niile, chibaa ha n'ime igwe.

Na nkeji abu nke ang, odeabu a gbadoro ukwu n’ajuju nzaraonwe wee ziputa
nkamma ihe ekerechi a. Q kowaputara na ekerechi a mara mma di egwu. O ji
mma egwurugwu wee na-atunyere mma onye kere ya. O mere ka a mata na
ekerechi a mara mma di oke onu, nke apughi izuta n’ahia. Odeabu jikwa abu a
wee kelee Chineke, onye kere egwurugwu. O si;

Egwurugwu,

Mma niile a, i mara;

Olee k'mma onye kere gi di?

I mara mma di oke onu nke na-agaghi azuta n’ahia
Otito diri Chineke, onye kere gi.

N’ezie, site na nkeji abu a, a ga-achoputa na udi mma ekerechi a mara
gbagwojuru odeabuy a anya. QO bu nke a mere o ji webata ajuju nzaraonwe,
egbeokwu ma kwunkwukwa n’iziputa mgbagwoju anya o nwere gbasara udi
mma egwurugwu mara. O kwughariri “mma” ugboro ugboro iji gosiputa
n'ezie na ekerechi a mara mma di egwu. QO gbadokwara ykwu na mma
ekerechi a wee too Chineke onye kere egwurugwu. Nkamma ihe ekerechi a bu
ihe gbakarichara elu n’abuy a. Site na nkeji abu a, a ga-achoputakwa na ufodu
ekerechi na-eziputa nkamma na ¢didi Chineke kere ha. QO dikwa mkpa ikwu
na nkaasusu di iche iche odeabuy a webatara n’aby a nyekwara aka n'uzo puru
iche wee kwalite mmetutaobi di n’abu a.

O bury na a gbaso atuty kegburugburu wee nyochaa abu a, a ga-achopuyta na e
sitere n"aby a wee ziputa nkamma ekerechi a a na-akpo egwurugwu. N'abu a,
e ziputara mmekorita di n’etiti mmadu na ekerechi a. Nkeji nke mbuy na nke
abuo ziputara onody mmadu mgbe obula ekerechi a putara n’igwe. O mere ka a
mata na egwurugwu na-eme mmadu obi oma oge obula o ji ugwu niile na
ocha niile wee puta n"igwe. Qdidi ekerechi a na-emekwa ka mmadu na ihe ndi

0zo e kere ekere na-ekiri ya. Na nkeji nke ato, e ziputara nnukwu ¢ry na uru
ekerechi a baara mmady. Odeabu a mere ka a mata na mgbe obula
egwurugwu putara n'igwe, na mmiri anaghi ezo. Nke a na-egosi na ekerechi a
na-enyere mmadu aka ihazi ory na ozi ubochi ya. Nke a bu eziokwu n’ihi na
otuty mmaduy na-aka enwe mmasi n’ije ozi na n’iru oru ubochi ha nke gma ma ¢
bury na mmiri ezoghi. Mana mmiri ozuzo na-egbochikari mmadu ije ozi diiri
ya n’ubochi .

Nkeji niile nke abuy a rutychara aka na mmekorita di n’etiti mmady, ekerechi a
na ihe ndi 0z¢ e kere eke. O kpolitere mmasi oguu n’ebe ekerechi a di. Aby a
ga-abakwara ufodu ndi na-atycha maka ihu igwe nnukwu uru. Site n’izipyta
nkamma ekerechi a na nkeji nke ang, a choputara na nkamma ya bu ihe
gbakarichara elu n’aby a. N’ihi nke a, odeabu sitere n’abu a wee na-ewulite
mmasi, nghota na akonauche ndi oguu na ohanaeze banyere ekerechi a ma na-
echetakwara mmadu oke na oru diiri ha n'ichekwa na n’ikwagide ekerechi a.

Abu ekerechi nke abuo e sitere n’Akpa Uche wee hooro bu abu Iroha, ¢ kporo
Onu Uduma- Mmiri Qma. N’abu a, odeabu kowara maka otu mmiri ndi
Ohafia a na-akpo Onu Uduma. N’abu a, odeabu a webatakwara nkwusara n’ito
na n’iziputa nkamma ekerechi a. Q na-agwa ekerechi a okwu ka a ga-asi na ¢
bu mmadu. Na nkeji abu nke mbu, ¢ kowara na mmiri a by mmiri oma, nke na-
adikari juu ma na-achakwa gcha. O mere ka a mata na ndi Qhafia hyry mmiri a
na-anya nke ukwuu karia mmiri ndi mba ¢zo. O si,

Onu Uduma, mmiri gma anyi;

Mmiri di juy na-acha ocha

I na-eme n’anyi na-afu gi n"anya

Karichaa mmiri di na mba 0zo.

Na nkeji abu nke abyo, odeabuy ziputara nnukwu ory na uru mmiri a baara ndi
Ohafia. Ha na-enweta mmiri onunu na ihe oriri site na mmiri a. Odeabu a mere
ka a mata na mmiri a na-eme ka ihe ndi obodo a koro n'ugbo na-eto 9sg9so.
Nke a mere na ihe niile di n’ala obodo a na-eto mmiri a. O sj;

Akpiri anaghi akpo anyi nky;

Site na gi ka ihe oriri si abia;

Akukuy anyi na-eto 9siiso;

Ihe niile di n"ala anyi na-eto aha gi.

Site na nkeji abu a, a ga-achoputa na e nwere ezi mmekorita n’etiti mmady,
ekerechi a na ihe ndi 0zo e kere eke. Mmadu na akuku ubi na-eme nke oma
n’ihi mmiri a.

Odeabu ji nkeji abu nke ato wee na-enye mmiri a ekele pury iche. QO bu na nkeji
a ka o mere ka oguy mata na mmiri a by mmiri ndi Qhafia. O mekwara ka a

mata na mmiri a na-ekwo mgbe niile. Nke a na-egosi na mmiri a ¢ na-akowa
maka ya n’abu a anaghi ata ata. Nke a mere na ndi obodo a na-achury mmiri a
aja. Q si;

Onu Uduma, nara ekele anyi;
Mmiri Ohafia, mba ndi ikom;

I na-ekwo mgbe dum, mmiri oma;
Anyi ji aja asopury aha gi.

Na nkeji abu nke ang, odeabuy a si:
E nye m miri 0z9, m ga-aju ya aju
Nye m nke a mara aha ya
Bu Uduma ukwu nke mba di ike
Aga m e were ya mee ihe m choro.

Odeabu a sitere na nkeji abu a wee na-akowa na mmiri Uduma a ka egboro ya
mkpa mmiri karia mmiri ndi mba ¢0zo. QO na-akowa na mmiri a kara bara ya
uru karia mmiri ndi mba ¢z¢. Nke a na-egosi na ¢ bu mmiri a mara aha ya,
nke mba di ike. Odeabu mekwara ka a mata na ¢ na-eji mmiri a eme ihe di
iche iche. A choputakwara na nhazi na nhookwu odeabu a webatara n’abu a
nyere aka wee ziputa echiche na mmetutaobi di n"abu a.

O bury na a gbaso atutu kegburugburu wee lebaa anya n’abu a, a ga-achoputa
na ekerechi odeabu a ziputara n’abu a bu mmiri. Odeabu a sitere n’abu a wee
too ma ziputa nkamma ekerechi a. O ziputara oru na uru ihe ekerechi a baara
mmadu. O mekwara ka a mata na e nwere ezi mmekorita n’etiti ekerechi a,
mmadu na ihe ndi 0z e kere eke di ka akukuy ubi. Ekerechi a na-eme ka akpiri
ghara ikpo mmadu nku. Mmadu na-enweta ihe oriri site na ya. Q na-eme ka
ihe a koro n"ugbo na-eto 0s99so, dgz. Site n'uru ndi a ekerechi a baara mmaduy,
odeabu a ji abu a wee na-akpolite mmuo na mmasi ndi oguu na ohanaeze n’ebe
ekerechi a di. Nkeji niile di n"abu a gosiputachara na e nwere ezi mmekorita di
n’etiti ekerechi a, mmadu na ihe ndi 0z¢ e kere eke. Odeabu a ji nkeji nke mbu
na nke atg wee too ihe ekerechi. O ji nkeji nke abug wee ziputa nnukwu oru na
otuty uru ekerechi a baara mmaduy na akuyku ubi. Na nkeji abu nke ano ka
odeabu a gbadoro ykwu wee na-ewulite mmasi, nghota na akonauche ndi oguu
na ohanaeze n’ebe ihe ekerechi a di. O sitekwara na nkeji a wee na-echetara
ndi oguu oke na oru diiri ha n’ilekota na n’ichekwa ekerechi a.

Udele by abu ekerechi 0zo e sitere n"Akpa Uche wee horo. N'abu a, ekerechi
odeabu a ziputara na ya bu anu ufe a na-akpo Udele. Dika a hyru n’aby a kporo
“Ijiji”, odeabu a bu Nzeako ziputara oru puru iche Chukwu okike kenyere
ekerechi a ka o na-ary. O ji nkeji abu nke mbu na nke abuo wee kowaputa nke

a. A choputara na otutu mmadu na-aso ekerechi a aso n’ihi oru a puru iche
Chukwu Okike kenyere ya ka ¢ na-aru. Ufopdu mmadu na-eleda ya anya. Ebe
ufodu na-ahytakwa ya ka nnunu ruru ary. Mana odeabu a ji abu wee na-
agbanwe echiche na nghota ndi oguu gbasara ekerechi a. Na nkeji abu nke
mbuy, odeaby mere ka a mata na mmadu kwesiri ka o na-enye ekerechi a ekele
n’ihi oru di mkpa ¢ na-aru. O si,

Mmadu na-eleda Udele anya;

Di ka nnunu ruru aru;

Ma o kwesiri ka e nye Udele ekele;

N’ihi oru di mkpa ¢ na-ary.

Na nkeji abu nke abug, odeabuy a kowaputara n'uju oru a puru iche e kenyere
ekerechi ka ¢ na-aruru mmadu. Qru ahu by iri ihe nwyru anwuy, nke isi 0joo na-
aputa na ya na-enye mmadu ntaramahuhu. O si:

Mgbe ozu okuko na ewu togboro na-esi isi;

O bughi naani Udele na-eti aka n’obi;

N’ihi ahuhu mmadu na-ahy, n’ihi isi 0joo,

Udele wee gaa buru ha niile rie.

O buru na a guo nkeji abu a nke oma, a ga-achoputa na ihe ekerechi a hyru
mmaduy n’anya ma na-arukwara ya nnukwu oru. Mana n’akyku nke mmadu, o
choputachaghi nke a. O bu ya mere o ji na-eleda ihe ekerechi a anya. Nke a na-
egosi na o kwesiri ka e nwee ezi mmekorita n’etitit mmadu na ekerechi a n’ihi
nnukwu oruy a na mkpa o na-egboro mmadu. Ihe ekerechi a na-ewepu isi 0joo
na-esi na gbururgburu mmaduy. N’ihi nke a, ¢ na-eme ka gburugburu mmadu
di ocha ma na-esi isi gma. Site n’abu a, a ga-achoputakwa na ¢ by mmadu na-
akpaso ihe ekerechi a agwa 0jo¢ site n’ileda ya anya.

O buyry na a gbaso usoro atutu kegburugburu wee nyocha abu a, a ga-achoputa
na ekerechi e ziputara n"abu a bu Udele. Odeabu a sitere n’abu a wee ziputa
nnukwu oru di mkpa ihe ekerechi a na-arury mmady nakwa uru ¢ bara na
gburugburu mmaduy. OQru a di nnukwu mkpa ihe ekerechi a na-aru bu ihe
gbakarichara elu n’aby a. Qru ahu bu na ¢ na-erikari ihe di iche iche nwuyry
anwu di ka ozu okuko na ewu a togboro na gburugburu mmady, nke na-
esikari mmadu isi 0jg¢. Site n'ime nke a, o0 na-enye aka edebe gburugburu
mmaduy ocha ma na-emekwa ka ahuhu mmadu na-ahu n'ihi isi 9jo¢ a belata.
Nke a na-egosikwa na ekerechi a nwere ihynanya na omiiko n’ebe mmadu no,
maka na ¢ bu naani onye hyry mmadu n’anya ga-egboro ya nnukwu mkpa a.
N’agbanyeghi oru a di nnukwu mkpa ekerechi a na-aruru mmady, a
choputakwara na mmadu na-akpaso ya agwa 0joo. Q na-eme nke a site n’ileda
ya anya ma na-ahytakwa ya ka anu rury aru. Nke a na-egosi na mmaduy
achoputabeghi nnukwu oru a na mkpa ekerechi a na-egboro ya. QO bu ya
kpatara o ji eleda anya. Mana odeabu a ji abu a wee na-akato akparamagwa

0joo a mmadu na-akpaso ekerechi a. O ji nkeji abup mbu nke abu a wee na-
agbanwe echiche na nghota ndi oguu gbasara ihe ekerechi a. QO na-akowa na
mmadu kwesiri ka o0 na-enye ihe ekerechi a ekele n’ihi oru di mkpa ¢ na-aru.
Site na nke a, o0 na-akpolite mmasi na nghota ndi oguu na ohanaeze n’ebe
ekerechi a di ma na-echetakwara ha oke na oru diiri ha n’ilekota na ichekwaba

ya.

Nkwu bu ihe ekerechi ¢9zo e sitere n"Akpa Uche wee horo. N’ala Igbo, a
choputara na osisi nkwy baara mmadu uru agaghi agutanwu onu. Nkwu bu
osisi puru iche Chukwu okike ji gozie ndi Igbo. Ndi Igbo na-esite n’osisi a wee
na-enweta ihe di iche iche ha ji enyere ndu aka. A choputara na ihe niile di
n’osisi a, ya bu akuku ahu osisi a niile a baara mmadu nnukwu uru n'uzg abula
uzg. N'ezie e wezuga osisi a, ndu ndi Igbo na-ebi n’elu ywa agaghi atocha ha
uto, ihe di iche iche ha na-eme agaghi adabacha nke oma. N’ala Igbo, a maara
osisi a di ka “osisi na-ami ego.

N’akwukwo abu a bu Akpa Uche, a choputara na ndi odeabu ato gbadoro ukwu
n’ekerechi a by nkwu wee deputa abu ha. Nzeako na Ubesie kporg abu nke ha
“Nkwu”. Mana Maduekwe kporo nke ya “Osisi Na-ami Ego”. A choputara na
echiche ndi odeabuy a ziputara n’abu ha ndi a bu otu. Ha gbadochara ukwu
n‘aby ha wee kowaputa uru di iche ihce na mkpa ekerechi a na-egboro
mmadu. Nke a na-egosi na ihe ekerechi a baara mmadu nnukwu uru. Ebe ¢ bu
na echiche di n"aby ato a bu otu, agaghi atucha abu ato ndi a ebe a. Kama a ga-
agbado ukwu naani n’abu nke Nzeako. The kpatara a ga-eji me nke a by na a
choputara na o ziputara ihe niile gbasara ekerechi a n'uzo doro anya.

N’abu a, Nzeako ji nkejiabu iri na ato wee kowaputa n'uju nnukwu uru
ekerechi a baara mmadu. Na nkeji abu nke mby, ¢ si,

O di osisi bara nnu uru;

O dighi ihe di n’ahy ya na-ala niyi.

Ma mgbe o di ndy, guzoro oto;

Ma mgbe o togboro n’ala n"onwu.

Site na nkeji abu a, odeaby a na-akowa na ihe ekerechi a bara nnukwu uru.
N’agbanyeghi onodu obula ¢ no, ya by, ma ¢ di ndy, ma o nwuru anwy, ¢ dighi
ihe di n"ahu ya abaghi uru.

Na nkeji abu nke abuo, odeabuy a kowara na nkwu na-enye aka oru. Nke a bu
eziokwu n’ihi na ite mmanya bu aka oru e ji mara ndi a akpo Diochi n’ala Igbo.
E mekwara ka a mata na a na-esite n'igu nkwu enweta aziza e ji aza ulg na
igbegiri, ya bu udi nku e ji e si nri. Mmadu na-ejikwa ogugu si n’osisi nkwu
echekwa akuyku ubi di ka ji, ka ome ya ghara iwuysa n’ala. O si,

Mgbe nkwu di ndu na-eto,

Di ochi na-aga tee mmai

Igu ya na-enye aziza na igbegiri
Ma osisi ya, ka a na-amanyere ji.

Echiche Akunne (2014) dabara na nke odeaby. O kwenyere na aziza a na-
enweta na nkwu na-enye mmadu ego. O mere ka mata na otutu ndi ntorobia
enweghi n’oge ugbu a ga-esitenwu n’ikpu aziza, igbu akwy na ite mmanya na-
enweta ego ha ji eleta ndu anya. Na nkeji abu nke ato, odeabu a mere ka a mata
na ¢ bughi naani mmadu ka ekerechi a baara uru. Kama, ¢ bakwaara ufodu
anumany di ka ewu na atury uru. Ha na-esite na ya enweta nri ha ji egbo aguu.
O kowakwara na mmadu na-esi na nkwu enweta ekwere na igu nkwu o ji agba
ogige. Nke a putara na nkwuy na-arykwara mmadu oru nchekwa n’otu uzo.
Nke a bu eziokwu n’ihi na mmadu jiri ekwere na igu nkwu wee gbaa ogige
n'ulo ya maobu n'ugbo ya, ¢ ga-egbochi ihe ufodu nwere ike imekpa ya ahu
maobu ihe ¢ koro n"ugbo. O si,

Mgbe aguu na-agu ewu na atyry;
A na-enye ha igu nkwu ha ataa;
O bu ekwere na igu nkwu;

Ka mmadu na-eji agba ogige.

Na nkeji abu nke ano, e zipytara ihe di iche iche na-abara mmadu na anymanu
nnukwu uru, a na-esi na nkwu enweta di ka akwy, nke na-enye mmadu aky na
mmanu. Q kowakwara na o bughi naani mmadu ka akwu baara uru. Kama, ¢
bakwaara umu anumanu di ka enwe, osa na uze nnukwu uru. A maara umu
anumany a di ka ndi ji akwu eme nri. Odeabu a kowakwara na a na-esi n’aku
enweta ude ma jirikwa ichere aky emenwu oku. O si,

Akwu na-enye mmadu aky na mmanuy;

Ma enwe na 0sa na uze na-ata akwu;

O bughi n’aky ka a na-enweta ude?

Ma jiri ichere aky na-emenwu oku.

Na nkeji abu nke ise, odeabu a kowara na a na-ejikwa aburibu si n’akwu
emenwu oku. Aburibu a na-abara mmadu nnukwu uru n’imenwu okuy,
okachasi n'oge udu mmiri. Nke a na-enyekwara ndi na-achy nta aka n’ihi na
ha na-eji ya egwu onu ewi. O kowakwara na mmadu na-eji ogugu si na nkwuy
were eke elu ulo ma na-emekwa nku. O si,

Abuyribuy ka a na-eji emenwu okuy;

Ma jiri ya na-egwu onu eyi;

Ogugu kporo nky, ka e ji eke elu ulo;

Ma jirikwa ya mee nky, n’ekwu oku.

Na nkeji abu nke isii, odeabu a ziputakwara ihe di iche iche a na-esi na nkwu
enweta di ka ngu, ya bu oghirigha akwu a kporo oku, nke mmadu ji ya na

mmanu esi ncha. Mmady na-ejikwa uduko nkwu e tere mmanu wee na-
amunye oku o ji ahu uzo okachasi n’oge abali. O si,

Oghirigha a kporo oku na mmanuy;

Ka mmadu na-eji esi ncha;

Uduko nkwu e tere mmanu;

Ka eji amynye oku n’oge abali.

Odeabu a ji nkeji abu nke asaa, asato na nke iteghete wee kowaputa n'uju
nnukwu oru na uru ihe akuku ahu ekerechi a a na-akpo omu nkwu baara
mmaduy, okachasi ndi ng n’ekpemekpe odinala Igbo. Na nkeji abu nke asaa, ¢
kowaputara ihe di iche iche mmadu ji omy nkwu eme. O mere ka a mata na e ji
ya ama ogu, jirikwa ya eke ihe okike. E jikwa ya egosiputa ulg a na-ere ere
n’ike. O si,

Omu nkwuy, ka e ji ama ogu;

E jikwa ya eke ihe okike;

Mgbe obula e kere ya n"ulo gburugburu;

O gosiri na a na-ere ya ere n'ike.

A choputara na omuy nkwu bara nnukwu uru n’ekpemekpe odinala Igbo. O bu
nke a mere e ji were ya di ka otu ngwa ekpemekpe odinaala Igbo. Na nkeji abu
nke asato na nke iteghete, odeabu ziputara ihe di iche iche ufodu mmadu
okachasi ndi no n’ekpemekpe odinaala ji omu nkwuy eme. O si,

Omu ka dibia na-akpa ka nkata;

Nke ndi mmadu na-eji achu aja.

Osisi e gere omu gburugburu’

Bu osisi ekwensu nke gburu mmaduy

Ndi na-ago mmuo na-ege okwu aru si ha omy,

Mgbe ha na-egburu arusi ha anu.

Ugbo ala e gere omu n’azy na n’ihu,

Gosiri na o bu ozu mmadu.
Site n'ihe a kowaputara na nkeji aby ndi a, a ga-achoputa na omuy nkwuy bu
akukuy ahu ihe ekerechi a pytakarichara ihe ebe a n’ihi udi ¢ruy e ji ya aru. A na-
ahuta ya di ka ihe di aso. Nke a mere na ¢ na-akpalitekari mmetutaobi egwu
n’ebe ¢bula e kenyere ya. Ihe ndi a niile na-egosi na omy nkwu nwere nnukwu
onodu na ezi mputara na ndu na nkwenye ndji Igbo.
Na nkeji abu nke iri, e ziputakwara ufodu uru akuku ahu ekerechi a bakwaara
mmadu. O si,

Ogugu na ekwere ka e ji akpa nkata,

Ma jiri ogwe nkwuy mezie uzo;

Ma ¢ bu warie ya ogologo wee kee ulo;

Ma ¢ bu gwuo ya n’ala ka ¢ buru azy ulo.

Site na nkeji abu a, a ga-achoputa na a na-esitekwa na nkwu enweta ogugu na
ekwere mmadu ji akpa nkata, nke o ji ebu ihe. E ziputakwara uru ogwe nkwu
bara na nkeji a. Odeabu a mere ka a mata na e nwere ike iji ya mezi uzo. E
nwekwara ike iji ya kee maoby wube azuy ulo.
Na nkeji abu nke iri na otu, odeabu a ziputara uru 0z¢ putara ihe ekerechi a
baara mmadu. O si,

Nkwu na-enye mmadu otutu ego;

Ma ¢ choghi onye ume ngwuy;

N’ihi otytu oru ¢ na-enye mmaduy.

Site na nkeji abu a, a ga-achoputa na nkwuy na-enye mmadu otuty ego. Odeabu
a mekwara ka a mata na nkwu achoghi onye di ume ngwu maka na ¢ na-enye
mmadu otutu oru. Nke a na-egosi na ¢ bu ndi gbasiri ike ga-emenwu ihe di na
nkwu. Nke a bu eziokwu n’ihi na di ka odeabu a si kowa n’abu a, na ¢ dighi ihe
di n'ahu nkwu na-ala n’iyi, 0 putara na nkwu choro ndi gbasiri ike, ndi ga-
enwe ike iji akuku ahu nkwuy di iche iche wee meputa otuty ihe ga-abara
mmadu uru.

Odeabu a jizi nkeji abu nke iri na abug wee kowaputa odidi nkwu. O mere ka a
mata na nkwu na-etokari ogologo. O naghi ebu ibu ka osisi ndi 0zo. O
naghikwa agbanyesi mgborogwu ike n’ala. Nke a mere na ikuku na-ebutukari
ya. Q si,

Lee ka nkwu si eto ogologo;

Ma ¢ bughi ibu ka osisi ndi ¢zo;

O gbanyeghi mkporogwu nke oma n’ala;

Ya mere, 0 na-ada mgbe ikuku kuru.

Na nkeji abu nke iri na atg, odeabu a kowara na nkwuy nwere obi oma nke
ukwu. O bu nke a mere na ¢ na-azu mmaduy, nnunu na anu ohia nri.
N’agbanyeghi nke a, odeabu a jikwa nkeji abu a wee rip nkwu aririg ka ¢ kwusi
itigbu okuko. Nke a na-egosi na nkwu na-etigbukari okuko oge obula o daturu
n’ala, n’ihi na ¢ naghi agbanyesi mgborogwu ike n’ala ka osisi ndi 9zo. O si,

Nkwu nwere obi oma nke ya;

Na-azu mmadu, nnunu na anu ohia;

Ma o di aririo m ga-ario gi;

Ka i ghara itigbu okuko 0zo.

Site na nkeji abu a, a ga-achoputa na ¢ bughi naani mmadu ka ihe ekerechi a by
nkwu baara nnukwu uru. Kama ¢ bakwaara anu ufe na anu ohia di iche iche
nnukwu uru. Ha na-esi na nkwu enweta ihe oriri. Qzo, a ga-achoputakwa na o
nweghi uzo obula e ziputara ihe ekerechi a si emekpa mmaduy ahy. Mana ¢ na-
emekpa ufodu ihe e kere eke ahu di ka okuko. O bu nke a mere odeabuy a ji jiri
abu a wee rigo nkwu aririg ka ¢ kwusi imekpa okuko ahu.

O buru na agbaso usoro atutu kegburugburu wee nyochaa abu a, a ga-achoputa
na ekerechi e zipytara n’abu a bu osisi a na-akpo Nkwu. Odeabu a sitere n"aby
a wee ziputa na e nwere ezi mmekorita n’etiti ihe ekerechi a na mmadu. O
mere ka a mata na ihe ekerechi a baara mmadu nnu uru. Ya bu a gaghi
agutanwu uru di iche iche ekerechi a baara mamdu. Nke a by eziokwu n’ihi na
odeabuy a mere ka a mata na ¢ dighi ihe di n’ahu ekerechi a na-ala n"iyi. Akuku
ahu ya niile bachaara mmadu uru. O na-enye mmady mmany, aku, ekwere,
ogugu, omy, aziza, ngy, aburiby, dgz. Mmadu na-erekwa ihe ndi a wee na-
enweta ego. Odeabuy a kowakwara na ¢ bughi naani mmadu ka ihe ekerechi a
baara uru. Kama o bakwaara nnunu na anu ohia di iche iche uru. Ha na-esi na
ya enweta ihe oriri. Ufodu ymuy anumanu jikwa ya mere ebe obibi. N'abu a, e
nweghi ka e si ziputa mmekpaahuy ihe ekerechi a na-enye mmady. Kama e
mere ka a mata na o na-emekpa ufodu ihe e kere eke di ka okuko ahu. Nke a
putara na e nwere ezi mmekorita n’etiti mamdu na ekerechi a. Ihe gbakariri
elu n’abu a by uru di iche iche ekerechi a baara mmaduy. Odeabu ji nkeji abu a
niile wee zipyta uru ndi ahu n’otu n’otu. QO gbadoro ykwu na nke a wee na-
akpolite mmasi ndi oguu n’ebe ekerechi a di. Site n"uru ndi a ¢ ruturu aka, o na-
echetara ndi oguu na ohanaeze oke na oru diiri ha n’ilekota na n’ichekwa
ekerechi a.

Nchikota

N’ederede a, e lebara anya n’onodu ekerechi n’agumagu Igbo. A choputara na
ndi odee agumagu Igbo okachasi ndi odeabu Igbo na-eziputa ekerechi di iche
iche n’ory ha. Ha na-esite n’abu ha too ekerchi di iche iche, ziputa nkamma ha
na mmekorita di netiti ekerechi na agbata mmadu. N'abu a kporo
“Egwurugwu”, odeabu a sitere n’abu a ziputa nkamma ekerechi a a na-akpo
egwurugwu. N'abu a, e ziputakwara mmekorita di n’etiti mmadu na ekerechi
a. A bia n’abu a kporo “Uduma-Mmiri Oma”, odeabu ziputara uru puru iche
ekerchi a baara ndi obodo a na-akpo Uduma. N’abu a kporo “Udele”, odeabu a
kowaputara na ekerechi a na-aru oru puru iche na gburugburu mmadu. O na-
egbochi isi 0joo na gburugburu mmadu. A biakwa n’abu a kporo “Nkwuy”,
odeabu a ziputara uru di iche ekerechi baara mmadu. O mere ka a ghota na
ndu mmadu na-adi dabeere n’ekerechi a n’ihi na ihe niile di na Nkwu baara
mmadu uru. Site n'ihe ndi a a choputara, a ga-ahu na ¢ di mkpa ka ndi
onyocha agumagu Igbo gaa n’ihu n’inyocha ekerechi di iche a na-eziputa
n'agumagu Igbo. Nke a ga-enye aka n’ikpolite echiche na mmuo ndi oguu
n’ebe ekerechi ndi a di nakwa oke na oru diiri ha n’ichekwa ha na gburugburu
ha.

